
Рыбалка паблізу паветраных ліній электраперадачы

Надыходзіць сезон актыўнай летняй рыбнай лоўлі. Рыбакі-аматары, у тым ліку юныя рыбакі, накіроўваюцца да вадаёмаў у надзеі на добры ўлоў і прыемны адпачынак на прыродзе.

Часцяком, выязджаючы на рыбалку, людзі выбіраюць месца для лоўлі рыбы паблізу паветраных ліній электраперадачы, забываючы, што знаходжанне пад правадамі небяспечна для жыцця і здароўя.

Адлегласць ад зямлі да правадоў лініі электраперадачы не перавышае 7 метраў, а даўжыня вудзільна можа дасягаць 8 метраў. Таму, знаходзячыся на рыбнай лоўлі, катэгарычна забараняецца лавіць рыбу пад правадамі ліній электраперадачы. На вадаёмах дастаткова іншых месцаў, каб арганізаваць рыбалку. Пры перамяшчэнні з аднаго месца на іншае, неабходна папярэдне складаць вудзільна, каб пазбегнуць выпадковага дотыку да правадоў або набліжэнні вудзільна на недапушчальна блізкую адлегласць. Сучасныя вудзільна вырабляюцца з вугляпластыку, матэрыялу, які з'яўляецца правадніком электрычнага току. Падвышаная вільготнасць у межах вадаёма, мокрая лёска і вудзільна-ужо ствараюць небяспеку для жыцця, нават пры набліжэнні да правадоў дзеючай лініі электраперадачы, а дотык да правадоў можа прывесці да смяротнай траўмы.

Пры куплі вуды звяртайце ўвагу на надпісы на корпусе вудзільна, якія нагадваюць пра небяспеку лоўлі рыбы пад лініямі электраперадачы і падчас навальніцы. Калі вы падарылі вуду дзіцяці, абавязкова растлумачыце яму аб правілах паводзін пад лініямі электраперадачы. Дарослым неабходна расказаць дзіцяці аб небяспецы электрычнага току, выкарыстання вудзільна падчас навальніцы і пры перасоўваннях пад правадамі.

Памятаеце, на вадаёме дастаткова іншых месцаў, каб арганізаваць рыбалку ці адпачынак. А выкананне правіл электрабяспекі зробіць такі вольны час не толькі прыемным, але і бяспечным.

Філіял Дзяржэнергагазнагляду па Гомельскай вобласці

Жлобінскае міжраённае аддзяленне

Чачэрская раённая энергагазінспекцыя
